
Проект
2010 елга Татарстан Республикасы бюджеты турында
Татарстан Республикасы

 ЗАКОНЫ
	
	


1 статья
1. 2010 елга Татарстан Республикасы бюджетының төп характерис-тикаларын түбәндәгечә расларга: 

1)  Татарстан Республикасы бюджеты  керемнәренең  фаразлана  торган  гомуми күләмен 66 134 549,1 мең сум итеп;

2)  Татарстан Республикасы бюджеты  чыгымнарының гомуми күләмен 78 083 297,4 мең сум итеп;
3) 2010 елга Татарстан Республикасы бюджеты кытлыгын 11 948 748,3 мең сум итеп.
2. Татарстан Республикасы бюджеты кытлыгын финанслау  чыганакларын  2010 елга әлеге Законга 1 нче  кушымта нигезендә билгеләргә.
2 статья
1.  2011 елның 1 гыйнварына:
Татарстан Республикасы эчке дәүләт   бурычының  иң югары чиген –47 811 866,5 мең сум, шул исәптән дәүләт гарантияләре буенча  йөкләмәләрнең иң югары чиген   19 722 722,0 мең сум күләмендә билгеләргә;

Татарстан  Республикасы  тышкы дәүләт бурычының иң югары чиген – 194 851,75  мең  япон йены күләмендә, шул исәптән дәүләт гарантияләре буенча  йөкләмәләрнең иң югары чиген 194 851,75 мең япон йены күләмендә билгеләргә.

2. 2010 елда Татарстан Республикасы дәүләт бурычының иң чик  күләмен 48 013 679,2 мең сум күләмендә билгеләргә.
3. 2010 елга Татарстан Республикасы эчке дәүләт үзара хисаплашулары программасын 2 нче  кушымта нигезендә расларга. 

 3 статья
Татарстан Республикасы  бюджетында Татарстан Республикасы бюджеты керемнәренең фаразлана торган күләмнәрен 2010 елга – әлеге Законга 3 нче кушымта нигезендә исәпкә алырга.

4 статья
Татарстан Республикасы Бюджет кодексының 601 статьясындагы 2 пункты нигезендә  2010 елга Татарстан Республикасы  бюджет системасының бюджетлары арасында керемнәрне бүлү нормативларын  әлеге Законга 4 нче кушымта нигезендә расларга. 
 5 статья
1. Акцияләре Татарстан Республикасы  милкендә булган акционер җәмгыятьләрнең  идарә органнарындагы  дәүләт вәкилләре,  2009 ел нәтиҗәләре буенча  чиста  табышны  бүлү  һәм дивидендлар түләү мәсьәләләре хакында акционер җәмгыятьләрнең идарә органнары  (директорлар советы,  күзәтү советы,  акционерларның гомуми җыелышы) карарлар кабул иткәндә, акцияләр буенча дивидендларны 2010 елның 1 сентябренә кадәр (әгәр җәмгыять уставында башка срок билгеләнмәгән булса)   ел йомгаклары буенча  чиста табышның 30 процентыннан да кимрәк булмаган күләмендә акчалата  түләү өчен тавыш бирергә тиеш. 

2. 2010 елда Татарстан Республикасы бюджетына Татарстан Республикасы дәүләт унитар предприятиеләре табышының  салымнарны һәм башка  мәҗбүри түләүләрне башкарганнан соң калган өлешен кертү 2009 елда алынган чиста табыштан 30 процент күләмендә гамәлгә ашырыла.  
6 статья 
1. Татарстан Республикасы бюджеты керемнәренең  баш администраторлары исемлеген  әлеге Законга 5 нче кушымта нигезендә расларга.  

2. Татарстан Республикасы бюджеты кытлыгын финанслау чыганакларының баш администраторлары исемлеген  әлеге Законга 6 нчы кушымта нигезендә расларга.  
7 статья 
1. 2010 елга Татарстан Республикасы бюджетының бюджет ассигнованиеләренең бүлекләр һәм бүлекчәләр, максатчан статьялар һәм бюджетлар чыгымнары классификациясе чыгымнарының төрләре буенча бүленешен әлеге Законга 7 нче кушымта нигезендә расларга.
2. Татарстан Республикасы бюджеты чыгымнарының ведомство структурасын  2010 елга әлеге Законга 8 нче кушымта нигезендә расларга.
3. 2010 елга гавами норматив йөкләмәләрне үтәүгә бюджет ассигнованиеләренең  гомуми күләмен 11 517 964,5 мең сум күләмендә расларга.  

8 статья 

Юридик затларга (дәүләт (муниципаль) учреждениеләренә субсидияләрдән тыш),  индивидуаль эшкуарларга һәм  физик затларга  –  товарлар җитештерүчеләргә (эшләр башкаручыларга, хезмәтләр күрсәтүчеләргә) субсидияләр, шулай ук Татарстан Республикасы Бюджет кодексының  445 статьясында каралган бюджетара трансфертлар Татарстан Республикасы Министрлар  Кабинеты  тарафыннан билгеләнгән тәртиптә бирелә. 
9 статья 
1. Татарстан Республикасы Бюджет кодексының  4410 статьясы нигезендә  җирлекләр  бюджетларыннан Татарстан Республикасы бюджетына күчерелергә тиешле бюджетара субсидияләр күләмен түбәндәгечә әлеге Законга  9 нчы кушымта нигезендә расларга.
2. Ђлеге статьяда књрсђтелгђн бюджетара субсидиялђр тиешле муниципаль берәмлекләрнең  җирле үзидарә органнары тарафыннан җирле бюджетларда  законнар нигезендђ карала. 
3. 2010 елда Татарстан Республикасы бюджетына бюджетара субсидияләр акчалата (йолым) суммалары саен тигез өлешләрдә күчерелә.
10 статья 

2010 елга җирлекләрнең бюджет  белән тәэмин ителешен тигезләүгә дотацияләр күләмен шәһәр округларына дотацияләр бирүгә кагылышлы  өлешендә 9 782,6 мең сум итеп расларга һәм  күрсәтелгән дотацияләрне "Чаллы шәһәре" муниципаль берәмлегенә – 3 032,0 мең сум һәм  Казан шәһәре муниципаль берәмлегенә 6 750,6  мең сум күләмендә бирергә.

11 статья 

1.  Муниципаль районнарның (шәһәр округларының) бюджет белән тәэмин ителешен тигезләүгә дотацияләр күләмен 2010 елга 3 160 040,8 мең сум күләмендә расларга.
Әлеге өлештә 3 126 353,5 мең сум күләмендә күрсәтелгән дотацияләрне, физик затлар керемнәренә салымнан Татарстан Республикасы берләштерелгән бюджетының салым керемнәренең 10 процентын җирле бюджетларга кертүдән чыгып, физик затлар керемнәренә салымнан акча күчерүләрнең өстәмә нормативларына алмаштырырга.
2. Муниципаль районнарның (шәһәр округларының) бюджет белән тәэмин ителешен тигезләүгә дотацияләрне бүлүне һәм  физик затлар керемнәренә  салымнан шул дотацияләрне алмаштыра торган өстәмә нормативларны әлеге Законга 10 нчы кушымта нигезендә расларга.

12 статья 

1. Җирле әһәмияттәге мәсьәләләр буенча  җирле үзидарә органнары вәкаләтләрен  башкарганда барлыкка килә торган  чыгым йөкләмәләрен финанслашу максатларында җирле бюджетларга бирелә торган  субсидияләрне  2010 елга 8 788 608,5 мең сум күләмендә расларга,  шул исәптән:

1)  муниципаль район составына керүче  җирлекләрнең  бюджет белән тәэмин ителешен  тигезләүгә һәм  аларның бюджетларына башка  бюджетара трансфертлар бирүгә муниципаль  районнар бюджетларына 2 621 075,0 мең сум күләмендә субсидияләр, әлеге Законга 11 нче кушымта нигезендә бүлеп;

2)  төп гомуми белем бирү программалары буенча  һәркем өчен мөмкин булган  һәм түләүсез башлангыч  гомуми, төп гомуми, урта (тулы) гомуми  белем бирүне; өстәмә  белем  һәм  һәркем өчен мөмкин булган  түләүсез мәктәпкәчә белем бирүне оештыруга, шулай ук каникул вакытында   балаларның ялын  оештыруга муниципаль районнар һәм шәһәр округлары  бюджетларына  3 830 160,5 мең сум күләмендә субсидияләр, әлеге Законга 12 нче кушымта нигезендә бүлеп;

3) торак-коммуналь хуҗалык өлкәсендә җирле әһәмияттәге мәсьәләләрне хәл итүгә муниципаль районнар һәм шәһәр округлары бюджетларына 389 000,0 мең сум күләмендә субсидияләр, Татарстан Республикасы Министрлар Кабинеты тарафыннан билгеләнгән тәртип нигезендә бүлеп; 

4) күпфатирлы йортларга капиталь ремонт ясауга һәм  һәлакәт хәлендәге торак фондыннан гражданнарны күчерүгә муниципаль районнар һәм шәһәр округлары бюджетларына субсидияләр 1 373 131,0 мең сум күләмендә, Татарстан Республикасы Министрлар Кабинеты тарафыннан билгеләнгән тәртип нигезендә бүлеп;
5) 2002 – 2010 елларга “Торак” федераль максатчан программасының "Яшь гаиләләрне торак белән тәэмин итү" ярдәмче программасын гамәлгә ашыруга муниципаль районнар һәм шәһәр округлары бюджетларына субсидияләр 330 000,0 мең сум күләмендә, Татарстан Республикасы Министрлар Кабинеты  тарафыннан билгеләнгән тәртип нигезендә бүлеп;
6) фельдшерлык-акушерлык пунктларының медицина персоналына, ашыгыч медицина ярдәме табипларына, фельдшерларына һәм  шәфкать туташларына акчалата түләүне  гамәлгә ашыруга муниципаль районнар һәм шәһәр округлары бюджетларына 245 242,0 мең сум күләмендә субсидияләр, әлеге Законга 13 нче кушымта нигезендә бүлеп.
13 статья
Җирле бюджетларга субвенцияләр күләмен 2010 елга 8 210 731,7 мең сум итеп  расларга, шул исәптән:

1) җирлекләргә  региональ финанс ярдәме фондыннан  җирлекләргә дотацияләр исәпләү һәм бирү буенча  дәүләт вәкаләтләрен гамәлгә ашыруга муниципаль районнар бюджетларына  субвенцияләр,  әлеге Законга 14 нче кушымта нигезендә бүлеп;   

2) гомуми белем бирү учреждениеләрендә һәркем өчен мөмкин булган  һәм түләүсез мђктђпкђчђ, башлангыч  гомуми, төп гомуми, урта (тулы) гомуми  белем,  шулай ук  өстәмә  белем  алуга гражданнарның   хокукларына дәүләт гарантияләрен тәэмин итүгә  муниципаль районнар һәм  шәһәр округлары  бюджетларына  субвенцияләр,  әлеге Законга 15 нче кушымта нигезендә бүлеп;

3) үсешендә тайпылышлар булган укучылар өчен махсус (коррекцияле һәм шифаханә-урман) мәгариф учреждениеләрендә, озак дәвалауга мохтаҗ балалар өчен шифаханә тибындагы савыктыру мәгариф учреждениеләрендә, психологик-педагогик һәм медик-социаль ярдәмгә мохтаҗ балалар өчен мәгариф учреждениеләрендә  төп гомуми белем бирү программалары буенча  һәркем өчен мөмкин булган  һәм түләүсез мђктђпкђчђ, башлангыч гомуми,  төп гомуми, урта (тулы) гомуми белем  алуны оештыруга муниципаль  районнар һәм шәһәр округлары бюджетларына субвенцияләр, әлеге Законга  16 нчы кушымта нигезендә бүлеп;

4) граждан хәле актларын дәүләт теркәвенә алу вәкаләтләрен гамәлгә ашыруга  муниципаль  районнар һәм шәһәр округлары бюджетларына субвенцияләр, әлеге Законга 17 нче кушымта нигезендә бүлеп;

5) балигъ булмаганнарның эшләре һәм аларның хокукларын яклау комиссияләрен төзү  һәм аларның эшчәнлеген оештыру  буенча дәүләт вәкаләтләрен  гамәлгә ашыруга  муниципаль  районнар һәм шәһәр округлары бюджетларына субвенцияләр, әлеге Законга  18 нче кушымта нигезендә бүлеп;

6) административ комиссияләр төзү һәм аларның эшчәнлеген оештыру буенча дәүләт вәкаләтләрен гамәлгә ашыруга муниципаль  районнар һәм шәһәр округлары бюджетларына субвенцияләр, әлеге Законга  19 нчы кушымта нигезендә бүлеп;  
7) дәүләт яшьләр сәясәте өлкәсендәге вәкаләтләрне гамәлгә ашыруга муниципаль  районнар һәм шәһәр округлары бюджетларына субвенцияләр, әлеге Законга  20 нче кушымта нигезендә бүлеп;

8)  ике яшькә кадәрге балаларны  табиплар рецептлары нигезендә  балалар өчен махсус туклану продуктлары белән  тәэмин итүне оештыру буенча дәүләт вәкаләтләрен гамәлгә ашыруга муниципаль  районнар һәм шәһәр округлары бюджетларына субвенцияләр, әлеге Законга 21 нче кушымта нигезендә бүлеп;

9) йогышлы авыруларны  кисәтү,  аларның таралуын  чикләү  һәм аларны бетерү  максатларында башкарыла торган эпидемиягә каршы чаралар уздыру  буенча  дәүләт вәкаләтләрен гамәлгә ашыруга, шул исәптән  йогышлы авырулар чыганакларында, шулай ук йогышлы авырулар барлыкка килү яисә таралу өчен шартлар булган һәм сакланып кала торган территорияләрдә һәм урыннарда эпидемия күрсәткечләре буенча профилактик  прививкалар ясау, дезинфекция, дезинсекция  һәм дератизация үткәрүгә муниципаль  районнар һәм шәһәр округлары бюджетларына субвенцияләр, әлеге Законга  22 нче  кушымта нигезендә бүлеп;

10) халыкка транспорт хезмәте күрсәтүне оештыру өлкәсендә дәүләт вәкаләтләрен гамәлгә ашыруга "Чаллы шәһәр округы" муниципаль берәмлеге бюджетына субвенцияләр 446,0 мең сум күләмендә;

11) торак-коммуналь хуҗалык өлкәсендә дәүләт  вәкаләтләрен гамәлгә ашыруга муниципаль районнар һәм шәһәр округлары бюджетларына субвенцияләр  әлеге Законга  23 нче кушымта нигезендә;
12) мәгариф өлкәсендә дәүләт вәкаләтләрен  гамәлгә  ашыруга  муниципаль районнар  һәм шәһәр округлары бюджетларына субвенцияләр әлеге Законга 24 нче кушымта нигезендә;
13) муниципаль район составына керүче җирлеклђр бюджетларына субвенциялђр исђплђњ џђм бирњ буенча дђњлђт вђкалђтлђрен гамђлгђ ашыруга, хђрби комиссариатлар булмаган территориялђрдђ беренчел хђрби исђпкђ алуны башкару вђкалђтлђрен гамђлгђ ашыруга  муниципаль районнар бюджетларына субвенциялђр ђлеге Законга 25 нче кушымта нигезендђ;

14) мәгариф учреждениеләрен  мәгълүмат белән тәэмин итүне башкару вәкаләтләрен  гамәлгә ашыруга  муниципаль районнар һәм шәһәр округлары бюджетларына субвенцияләр, әлеге Законга 26 нчы кушымта  нигезендә бүлеп;
15) архив эше өлкәсендә Татарстан Республикасы  дәүләт вәкаләтләрен гамәлгә ашыруга  муниципаль районнар һәм шәһәр округлары бюджетларына субвенцияләр, әлеге Законда 27 нче кушымта нигезендә бүлеп;

16) опека һәм попечительлек эшчәнлеген оештыру һәм башкару буенча дәүләт вәкаләтләрен гамәлгә ашыруга муниципаль районнар һәм шәһәр округлары бюджетларына субвенцияләр, әлеге Законга 28 нче кушымта  нигезендә бүлеп;
17) күпфатирлы йортларны һәм  (яисә) башка күчемсез мөлкәт объектларын өлешле төзү өлкәсендә дәүләт тикшереп торуын һәм  күзәтчелеген башкару буенча дәүләт вәкаләтләрен гамәлгә ашыруга муниципаль районнар һәм шәһәр округлары бюджетларына субвенцияләр,  әлеге Законга 29 нчы кушымта нигезендә бүлеп; 
18) гражданнарның аерым категорияләре өчен Татарстан Республикасы территориясендә  иҗтимагый транспорт хезмәтләреннән бертигез файдалануны тәэмин итү өлкәсендә дәүләт вәкаләтләрен гамәлгә ашыруга Казан шәһәре муниципаль  берәмлеге бюджетына субвенцияләр 197 161,6 мең сум күләмендә. 
14 статья
1. Җирле бюджетлар акчалары исәбенә тотыла торган иҗтимагый иминлек милициясе бүлекчәләрендә эшләүчеләргә акчалата түләүне һәм хезмәткәрләргә хезмәт хакын һәм социаль түләүләрне Россия Федерациясе Эчке эшләр министрлыгы белән тигезләп арттыруны тәэмин итүгә муниципаль районнар џђм шђџђр округлары бюджетларына бюджетара трансфертлар күләмен  2010 елга 49 189,5 мең сум күләмендә расларга, әлеге Законга 30 нчы кушымта нигезендә бүлеп. 

2. 2010 елга китапханәләр фондларын туплауга муниципаль районнар һәм шәһәр округлары бюджетларына бюджетара трансфертлар күләмен   2010 елга салым ставкасын куллануның нигезлелеген (яисә салым салу үзенчәлекләрен) һәм салым киметүләрен раслау өчен 4 788,0 мең сум күләмендә расларга, әлеге Законга 31 нче кушымта нигезендә бүлеп.
3. Әлеге статьяда күрсәтелгән бюджетара  трансфертларны бирү  Татарстан Республикасы Министрлар Кабинеты тарафыннан  билгеләнгән тәртиптә гамәлгә ашырыла.

1. Җирле бюджетлар кытлыкларын өлешчә каплау һәм җирле бюджетларны үтәгәндә барлыкка килә торган вакытлыча касса өзеклекләрен каплау өчен 2010 елда Татарстан Республикасы бюджетыннан җирле бюджетларга финанс елы чикләреннән чыкмый торган срокка бюджет кредитын бирү турындагы шартнамәне төзү көненә Россия Федерациясе Үзәк банкының гамәлдә булган рефинанслау ставкасының дүрттән бере күләмендәге процент ставкасы буенча ел саен  3 000 000,0  мең сум күләмендә  бюджет кредитлары бирелә дип билгеләргә.
Җирле бюджетларга бюджет кредитлары алар шушы бюджет кредитларын кире кайтару, процентларны һәм тиешле шартнамәләрдә каралган бүтән түләүләрне башкару буенча үз йөкләмәләрен үтәүне тәэмин итмичә генә бирелә. 
 Бюджет кредитын каплау өчен нигезләнгән чыганаклар булмаган очракта һәм барлыкка килгән бюджет кытлыгын һәм касса өзеклеген каплау өчен муниципаль берәмлекнең эчке үзара хисаплашуларын җәлеп итү программасына үзгәрешләр кертү мөмкинлеге булганда, шулай ук бюджет законнары таләпләре үтәлмәгән очракта, элек бирелгән кредитлар буенча Татарстан Республикасы бюджетына түләнми калган бурычы булган муниципаль берәмлеккә бюджет кредиты бирелә алмый.
2. Әлеге статьяның 1 өлешендә күрсәтелгән бюджет кредитларын бирү тәртибе Татарстан Республикасы Министрлар Кабинеты тарафыннан бюджет законнары нигезендә билгеләнә.

  16 статья

1. Татарстан Республикасы дәүләт хакимияте органнары, әлеге Законда һәм Татарстан Республикасы законнарында каралган очраклардан тыш, 2010 елда дәүләт хезмәткәрләренең һәм  бюджет өлкәсе учреждениеләре һәм башка оешмалары хезмәткәрләренең санын, шулай ук аларны тоту чыгымнарын арттыруга китерә торган карарлар кабул итәргә хокуклы түгел. 

2. 2010 елда муниципаль  хезмәткәрләрнең һәм бюджет өлкәсе учреждениеләре һәм башка оешмалары хезмәткәрләренең санын арттыруга китерә торган карарлар кабул итмәүне җирле үзидарә органнарына тәкъдим итәргә.

17 статья
1. Татарстан Республикасы Министрлар Кабинеты Татарстан Республикасы бюджетыныћ вакытлыча тотылмый торылган акчаларын банк депозитларында урнаштырырга хокуклы.

2. Бюджет акчаларын банк депозитларында урнаштыру Татарстан Республикасы Министрлар Кабинеты билгеләгән  тәртиптә башкарыла.

18 статья

Социаль-мәдәни өлкә һәм торак-коммуналь хуҗалык 
объектларын дәүләт милкеннән муниципаль милеккә һәм киресенчә тапшыру, тапшырылган объектларның агымдагы елда эшләвен тәэмин итү чыгымнарын каплау чыганакларын күрсәтеп, гамәлдәге законнар нигезендә башкарыла дип билгеләргә.

19 статья
Татарстан Республикасы Министрлар Кабинеты 2010 елда элек бирелгән бюджет кредитлары буенча бурычны биш елга кадәр реструктуризацияләү турында карарлар кабул итәргә хокуклы.

 Бюджет кредитлары буенча   бурычны реструктуризацияләүне уздыру тәртибе Татарстан Республикасы Министрлар Кабинеты  тарафыннан билгеләнә.

20 статья
Татарстан Республикасы бюджетында федераль бюджеттан алына торган бюджетара трансфертларны 2010 елда 8 342 920,4 мең сум күләмендә әлеге Законга 32 нче кушымта нигезендә исәпкә алырга.

1. Татарстан Республикасы бюджет учреждениеләре  тарафыннан эшкуарлык эшчәнлегеннән һәм керем китерә торган башка эшчәнлектән алынган акчалар Татарстан Республикасы Финанс министрлыгы тарафыннан билгеләнгән тәртиптә рәсмиләштерелгән генераль рөхсәтләр нигезендә Татарстан Республикасы Финанс министрлыгы казначылыгы органнарында  үзләре ачкан шәхси счетларда исәпкә алына дип билгеләргә.

2. Эшкуарлык эшчәнлегеннән һәм керем китерә торган башка эшчәнлектән алынучы акчалар исәбеннән  үтәлә торган шартнамәләрне Татарстан Республикасы бюджет учреждениеләре тарафыннан төзү һәм түләү  керемнәрнең һәм чыгымнарның расланган сметалары чикләрендә  башкарыла дип билгеләргә. 

3. Эшкуарлык эшчәнлегеннән һәм керем китерә торган башка эшчәнлектән алынган акчаларны исәпкә алу буенча Татарстан Республикасы Финанс министрлыгы тарафыннан ачылган счетларга хезмәт күрсәтү түләү алмыйча гына гамәлгә ашырыла. 

4. Татарстан Республикасы милкендәге һәм Татарстан Республикасының мәдәният һәм сәнгать, сәламәтлек саклау, фән, мәгариф бюджет учреждениеләренең, шулай ук архив учреждениеләренең оператив идарәсенә тапшырылган мөлкәтне арендага бирүдән керемнәр Татарстан Республикасы бюджеты керемнәре составына кертелә һәм әлеге Закон нигезендә бюджет йөкләмәләрен үтәүгә тотыла дип билгеләргә.

5. Җирле бюджетлардан финанслана торган бюджет учреждениеләренең  эшкуарлык эшчәнлегеннән һәм керем китерә торган башка эшчәнлектән алынган акчаларын исәпкә алуга карата, шулай ук муниципаль милектәге һәм мәдәният, сәнгать, сәламәтлек саклау, фән, мәгариф муниципаль бюджет учреждениеләренең, шулай ук архив учреждениеләренең оператив идарәсенә тапшырылган мөлкәтне арендага бирүдән алынган  керемнәрдән файдалануга карата шундый ук карарлар кабул итүне җирле үзидарә органнарына тәкъдим итәргә. 

22 статья
Татарстан Республикасы Финанс министрлыгының казначылык органнары Татарстан Республикасы бюджеты үтәлешен, шулай ук муниципаль берәмлекләр бюджетларын үтәү буенча төзелгән килешүләр нигезендә аерым функцияләрне гамәлгә ашыралар.

23 статья
 Суд эшчәнлеге турында, башкару эшчәнлеге турында һәм бөлгенлек (банкротлык) турында Россия Федерациясе законнарында каралган тәртиптә һәм очракларда Татарстан Республикасы Финанс министрлыгы Россия Федерациясе Бюджет кодексының 932 статьясы нигезендә,  Татарстан Республикасы Министрлар Кабинеты карарларына таянып, Татарстан Республикасы алдында акчалата йөкләмәләр буенча бурычлыларның бурычын җайга салу шартларын билгели торган, бурычлар түләүне кичектереп тору, йөкләмәләрне өлешләп үтәү турында, шулай ук бурычлыларны исәпләнгән пенялар һәм штрафлар буенча бурыч түләүдән тулысынча яисә өлешчә азат итү юлы белән йөкләмәләр күләмен киметү турында  килешү шартнамәләре  төзергә хокуклы.

 1. 2010 елның 1 гыйнварыннан 2011 елның 31 декабренә кадәр түбәндәгеләрнең гамәлдә булуын туктатып торырга:  

1) "Яшь гаиләләргә торак шартларын яхшыртуда дәүләт ярдәме турында" 1999 елның 21 октябрендәге 2443 номерлы Татарстан Республикасы  Законының  (Татарстан  Дәүләт Советы Җыелма басмасы, 1999, № 11; 2001, № 7-8; 2005, № 1 (I өлеш), Татарстан Республикасы бюджеты акчалары исәбеннән финанслау өлешендә;  

2) "Татарстан Республикасында җәмәгать тәртибен тәэмин итүдә гражданнарның катнашуы турында" 2005 елның 1 ноябрендәге 107-ТРЗ номерлы Татарстан Республикасы Законының 18 статьясындагы 1 пунктының (Татарстан Дәүләт Советы Җыелма басмасы, 2005, № 11; 2007, № 11; 2008, № 6), Татарстан Республикасы бюджеты акчалары исәбеннән финанслау өлешендә;

3) “Татарстан Республикасы дәүләт граждан хезмәте турында” 2003 елның 16 гыйнварындагы 3-ТРЗ номерлы Татарстан Республикасы Законының 23 статьясындагы 12 өлешенең  (2005 елның 25 октябрендәге 106-ТРЗ номерлы Татарстан Республикасы Законы редакциясендә) (Татарстан  Дәүләт Советы Җыелма басмасы, 2003, №1, №9 (II өлеш); 2005, № 10 (II өлеш), 2006, №12 (I өлеш); 2007, №11; 2008, №3, №10 (I өлеш), №12 (I өлеш), дәүләт хезмәте вазыйфалары буенча акчалата түләү окладлары күләмнәрен арттыру (индексацияләү) өлешендә; 
4) “Татарстан Республикасы дәүләт вазыйфалары турында” 2006 елның 4 мартындагы 16-ТРЗ номерлы Татарстан Республикасы Законының (2008 елның 30 июлендәге 47-ТРЗ номерлы Татарстан Республикасы Законы редакциясендә)  14 статьясындагы 3 өлешенең (Татарстан Дәүләт Советы Җыелма басмасы, 2006, №3 (I өлеш); 2008, №7 (II өлеш), Татарстан Республикасы дәүләт вазыйфаларын биләүче затларны айлык акчалата бүләкләү күләмнәрен арттыру (индексацияләү) өлешендә; 

5) “2006-2010 елларга Татарстан Республикасында энергия ресурсларының нәтиҗәлелеге” программасын раслау турында” 2006 елның 23 мартындагы 24-ТРЗ номерлы Татарстан Республикасы Законының (Татарстан  Дәүләт Советы Җыелма басмасы, 2006, №3 (I өлеш), Татарстан Республикасы бюджеты акчалары исәбеннән финанслау өлешендә;

6) “2007-2010 елларга Татарстан Республикасында хокук бозуларны профилактикалау буенча комплекслы программаны раслау турында” 2007 елның 12 гыйнварындагы 6-ТРЗ номерлы Татарстан Республикасы Законының (Татарстан  Дәүләт Советы Җыелма басмасы, 2007, №1 (I өлеш), №11; 2008, №8 (II өлеш).
2.  Әлеге Законга 33 нче кушымта нигезендә җирле үзидарә органнарына аерым дәүләт вәкаләтләрен бирүне күздә тота торган Татарстан Республикасы законнарын 2010 елның 1 гыйнварыннан 31 декабренә кадәр чорга гамәлгә кертергә.

Әлеге Закон 2010 елның 1 гыйнварыннан үз көченә керә.

